
PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KEEMPAT BELAS 

 

PERTANYAAN  : BUKAN JAWAB LISAN 

 

DARIPADA :    TUAN SYED IBRAHIM BIN SYED NOH 

[ LEDANG ] 

 

SOALAN NO. 441 

 

Minta MENTERI PENGANGKUTAN menyatakan adakah Kementerian 

bersedia mempertimbangkan cadangan untuk mendenda pesalah trafik 

AES dengan cara selain daripada kompaun dan saman, seperti 

menghadiri kursus pemanduan atau lain-lain denda yang lain. 

JAWAPAN     

 

Yang Di-Pertua, 

 

1. Untuk makluman Yang Berhormat, Kerajaan mengambil maklum 

akan cadangan Yang Berhormat untuk menggunakan kaedah lain 

selain bayaran kompaun sebagai alternatif hukuman kepada 

pesalah trafik AwAS. Walau bagaimanapun, cadangan ini perlu 

diperhalusi oleh pihak Kementerian terutamanya dari aspek 

perundangan memandangkan mekanisme sedia ada pada masa ini 

adalah berbentuk bayaran kompaun dalam tempoh yang ditetapkan 

atau hukuman yang ditentukan oleh mahkamah. Selain itu, isu-isu 

pelaksanaan juga perlu diteliti memandangkan ianya akan 

melibatkan pertambahan beban kerja dan kos operasi sedia ada. 

 

2. Selain daripada itu, pengenaan mata demerit juga telah 

dilaksanakan kepada pesalah trafik AwAS di mana apabila 

mencapai mata tertentu, lesen boleh digantung atau dibatalkan. 

Sehubungan itu, buat masa ini pihak Kementerian merasakan 

kaedah yang diguna pakai adalah memadai. Namun pihak 

Kementerian sentiasa terbuka untuk menerima pandangan semua 

pihak bagi meningkatkan keselamatan jalan raya di Malaysia. 

 

Sekian, terima kasih. 

 

 

 

 

 

 

 

 

 

 

 


